
VS

L-Avukat tal-Istat; u
Vincenza Mifsud (K.I. nru. 229735(M))
ghal kull interess li jista' jkollha

I1-Qorti,

Rat ir-Rikors ta” Agostina sive Ina Cini et li permezz tieghu wara li ppremettew
illi :

1. Ir-rikorrenti huma flimkien sidien tal-proprjeta’ ossia I-fond numru 4, Gwiedi
Street, Zejtun (Dok. A).

2. L-inkwilina Mifsud ilha tokkupa I-fond surriferit ghal zmien twil taht titolu ta'
kera stabbilit u mizmum taht id-disposizzjonijiet tal-Kapitolu 69, senjatament I-
artikolu 3, flimkien mad-disposizzionijiet tal-Att X tal-2009, senjatament l-artikolu
1531C tal-Kapitolu 16 tal-Ligijiet ta" Malta.

3. Ghalhekk I-intimata baqghet tgawdi kirja sfurzata fuq is-sid u thallas biss kera ta'
€211.50¢ fis-sena, illi hija dik il-kera massima li jipprospetta I-artikolu 1531C tal-
Kapitolu 16 tal-Lilijiet ta’ Malta, minghajr ma nzamm il-proporzjon bejn id-drittijiet
tas-sid u dawk tal-inkwilin. Ma hemm I-ebdda dubju illi din hija kera baxxa,
specjalment ikkunsidrat dak li I-proprjeta” kapaci ggib fis-sug miftuh.

4.Huwa stat ta' fatt illi d-disposizzjonijiet tal-Kapitolu 69 tal-Ligijiet ta' Malta, tal-
angas qabel dahal fis-sehh I-Att XXIV tal-2021, ta d-dritt lill-intimata Mifsud li
tibga' tghix fil-fond suriferit minkejja li skada t-terminu lokatizju, b'kera irrizorja li
ma tirriflettix is-sug u langas izzomm bilan¢ bejn id-drittijiet tas-sid u dawk tal-
inkwilin, bl-uniku awment permessibli jkun dak skont ir-rata ta' inflazzjoni kif
determinata mill-Awtoritajiet Governattivi. Dan irrizulta ghal relazzjoni sforzata ta'
sid u inkwilin ghall-perjodu indefinit.

5. B'dan il-mod, ir-rikorrenti gew mcahhda mit-tgawdija tal-proprjeta’ taghhom,
minghajr ma gew moghtija kumpens xieraq ghat-tehid tal-pussess tal-istess fond.



Ghaldagstant gew privati mill-proprjeta’ taghhom bi ksur tal-Ewwel Artikolu tal-
Ewwel Protokoll tal-Konvenzjoni Ewropea dwar id-Drittijiet tal-Bniedem.

6. Il-livell baxx ta' kera, l-istat tal-incertezza tal-possibiliti tat-tehid lura ta'
proprjeta’, in-nuggas ta' salvagwardja procedurali, iz-zieda fil-livell tal-ghejxien
f’Malta f’dawk l-ahhar decimi u l-interferenza sproporzjonata bejn id-drittijiet tas-
sid u dawk tal-inkwilini ikkreaw piz eccessiv fuq ir-rikorrenti.

7. Ghalhekk fil-fehma umili tar-rikorrenti, d-drittijiet taghhom gew miksura ai
termini tal-Ewwel Artikolu tal-Ewwel Protokoll tal-Konvenzjoni Ewropea u
konsegwentement ghandhom dritt jircievu kumpens a tenur tal-Artikolu 41 tal-
Konvenzjoni Ewropea, stante illi gew privati, minghajr ma nghataw kumpens gust
ghat-tgawdija tal-proprjeta’ taghhom.

Talbu lil din il-Qorti sabiex:

1.  Tiddikjara u tiddeciedi illi per konsegwenza tal-Kapitolu 69 ral-Ligijiet ta'
Malta kif applikabbli gabel id-dhul fis-sehh tal-Att XXIV tal-2021, inkluz tal-
artikolu 3 tal-istess Kapitolu fil-ligi, u/jew minhabba I-Att X tal-2009, gew vjolati d-
drittijiet tar-rikorrenti ghat-tgawdija tal-proprjeta’ taghhom ossia I-fond numru 4,
Trig Gwiedi, Zejtun, bi vjolazzjoni tal-Ewwel Artikolu tal-Ewwel Protokoll tal-
Konvenzjoni Ewropea;

2. Tiddikjara u tiddeciedi illi I-intimat I-Avukat tal-Istat huwa responsabbli ghall-
kumpens u danni, li jinkludi danni non-pekunjarji, sofferti mir-rikorrenti
b'konsegwenza tal-operazzjonijiet tal-ligijiet succitati fit-talba precedenti u dan ai
termini tal-Artikolu 41 tal-Konvenzjoni Ewropea dwar id-Drittijiet tal-Bniedem;

3. Tillikwida I-istess kumpens u danni bil-hatra ta' perit nominandi;

4.  Tikkundanna lill-intimat Avukat tal-Istat ihallas l-istess kumpens u danni
likwidati ai termini tal-Artikolu 41 tal-Konvenzjoni Ewropea;

5. Taghti dawk ir-rimedji kollha megjusa xierga.

Rat ir-Risposta Kostituzzjonali tal-Avukat tal-Istatli permezz taghha eccepixxa

1. Preliminarjament, ir-rikorrenti ghandhom igibu prova c¢ara u skont kif trid il-ligi:
(1) tal-kirja illi ged jilmentaw minnha, u (2) li tali kirja hija attwalment soggetta
ghad-disposizzjonijiet tal-Kapitolu 69 tal-Ligijiet ta' Malta u tal-Att X tal-2009;

2. Fil-mertu, in succint, il-lanjanza tar-rikorrenti hija fis-sens li t-thaddim tal-ligijiet
tal-kera hekk Kkif kienu fis-sehh qabel I-emendi tal-Att XXIV tal-2021,
partikolarment dawk ikkontemplati fil-Kap 69 tal-Ligiliet ta' Malta, illeda d-drittijiet



fundamentali tar-rikorrenti ghat-tgawdija tal-proprjeta” in kwistjoni kif protetti bl-
artikolu 1 tal-Ewwel Protokoll tal-Konvenzjoni Ewropea. L-esponent huwa tal-umli
fehma li t-talbiet tar-rikorrenti ghandhom jigu michuda in toto peress li huma
infondati fil-fatt u fid-dritt u dan ghar-ragunijiet segwenti li ged jigu hawn elenkati
minghajr pregudizzju ghal xulxin:

3. Peress li r-rikorrenti ged jinvokaw il-protezzjoni tal-Ewwel Artikolu tal-Ewwel
Protokoll tal-Konvenzjoni Ewropea, I-esponent jirrileva li skont it-tieni paragrafu
tal-istess artikolu, I-Istat ghandu kull jedd li jghaddi dawk il-ligijiet li jidhrulu xierga
biex jikkontrolla l-uzu tal-proprjeta’ skont I-interess generali. Anki skont il-
gurisprudenza kostanti tal-Qorti ta' Strasburgu, I-Istat igawdi minn diskrezzjoni
wiesgha sabiex jidentifika x'inhu mehtieg fl-interess generali u x'mizuri ghandhom
jittiehdu sabiex jigu ndirizzati dawk il-htigijiet so¢jali. Tali diskrezzjoni tal-legislatur
m'ghandhiex titbiddel sakemm din ma tkunx manifestament minghajr bazi
ragonevoli - li zgur mhux il-kaz;

4. ll-ligijiet li ged jilmentaw minnhom ir-rikorrenti huma mahsuba sabiex jipprotegu
persuni milli jigu mkeccija mid-dar ta' abitazzjoni taghhom f’gheluq it-terminu
koncess lilhom fil-kuntratt tal-Kiri;

5. L-Ewwel Artikolu tal-Ewwel Protokoll ma jikkonc¢edi ebda dritt li xi hadd jircievi
profitt. Allura, fil-kuntest ta' proprjeta’ li ged isservi ghall-finijiet ta' social housing,
zgur li ma jistax jigi kkontemplat xi dritt simili;

6. Huwa risaput li 1-Qorti Ewropea stess fil-gurisprudenza taghha fosthom fil-kaz ta'
Amato Gauci vs Malta rrikonoxxiet li: "State control over levels of rent falls into a
sphere subject to a wide margin of appreciation by the State and its application may
often cause significant reductions in the amount of rent chargeable." B'hekk il-
ligijiet li ged jilmentaw minnhom ir-rikorrenti zgur li ma jistghux jigu kklassifikati
bhala mhux legittimi jew mhux fl-interess generali u I-esponent jara li dawn I-
artikoli assolutament m'ghandhomx jitgiesu li jmorru kontra d-drittijiet fundamentali
tal-bniedem;

7. Safejn ir-rikorrenti ged jilmentaw li ged jigu ppregudikati minhabba I-fatt li |-
ammont tal-kera ma jirriflettix il-valur reali tal-fond in kwistjoni, dan ma jistax jigi
rrimedjat bit-tnehhija tal-artikoli tal-Kap. 69 jew ta' xi ligi ohra; jew bl-
izgumbrament tal-okkupanti. Dan ged jinghad ghaliex ma jkunx jaghmel sens li
wiehed jaghraf I-iskop, il-htiega u I-legittimita’ tal-mizuri msemmija biex imbaghad
jinnewtralizzahom billi jaghmilhom inapplikabbli bl-izgumbrament tal-okkupanti.
Tajjeb jinghad ukoll illi I-emendi tal-Att XXIV tal-2021 jaghtu lok sabiex wiehed
jitlob awment fil-kera sa massimu ta' tnejn fil-mija (2%) tal-valur tal-fond fis-suq
hieles;

8. Xieraq jigi sottolineat li dan I-fond gie mikri bi gbil bejn is-sid tal-post ul-
inkwilini, jew l-antekawza taghhom, u hadd ma imponali dan il-fond irid jinkera
bilfors. Ma jirrizulta minn imkien li kien hemm xi theddida imminenti u attwali li
sfurzat lis-sidien li jaghtu dan il-fond b'kiri u fil-fatt kien hemm diversi toroq li r-
rikorrent jew l-antekawza tieghu setghu jaghzlu dak iz-zmien, bhal ibieghu I-fond;

9. B'riferenza ghat-talbiet numri 2 u 4, l-esponent jishaq illi I-Artikolu 41 tal-
Konvenzjoni Ewropea ma huwiex applikabbli stante li tali Artikolu jorbot biss lill-
organi gudizzjarji ta' Strasburgu, u mhux lil Qrati domestici. Difatti, tali Artikolu
mhuwiex wiehed mill-Artikoli trasposti fil-Kap. 319 tal-Ligijiet ta' Malta.



Rat ir-Risposta tal-intimata Vinc¢enza Mifsud li permezz taghha eccepiet illi :

1. Preliminarjament, I-esponenti mhix il-legittima kuntradittrici tar-rikorrenti fir-rigward
tat-talbiet kollha maghmula fir-rikors taghhom u ghaldagstant hija ghandha tigi
liberata mill-osservanza tal-gudizzju u dana fid-dawl ta' gurisprudenza stabbilita tal-
grati nostrani u tal-Qorti Ewropea dwar id-Drittijiet tal-Bniedem, illi Ikoll jirritenew
li f’materja ta' allegat ksur Drittijet Fundamentali, kemm dawk li huma protetti taht
Il-Kostituzzjoni ta' Malta, kif ukoll dawk protetti taht il-Konvenzjoni Ewropea dwar
id-Drittijiet tal-Bniedem u I-Libertaijiet Fundamentali, il-legittimu kuntradittur huwa
1-Istat u mhux xi individwu jew Xxi cittadin privat.

2. Bla pregudizzju ghas-sueccepit u b'rabta mal-punt precedenti, ghal kull buon fini jigi
mfakkar illi I-emendi fil-Ligi tal-Kera li dahlu fis-sehh fl-ewwel (1) ta' Gunju li
ghadda (2021) - Att XXIV tal-2021 ossia |-Att Dwar Ir-Riformi tal-Kirjiet
Residenzjali Kontrollati - jikkonfermaw li r-rikorrenti ma tistax tizgombra lill-
esponenti mill-fond mikri filwaqt illi hija ghandha rimedju li bih tista' tipprezenta
rikors quddiem il-Bord li Jirregola I-Kera fejn jitolbu revizjoni tal-ammont tal-kera
inkella zgumbrament, dejiem wara li jkun sar it-test tal-mezzi mill-istess Bord,
applikabbli f’kazijiet bhal dawn.

3. Fid-dawl tal-emendi suriferiti illi dahlu fis-sehh ricentament, ir-rikorrenti langas biss
kellha tinvolvi lill-esponenti f’dina |-kawza stante illi t-talbiet li jikkoncernaw lill-
esponenti huma inammissibbli u mhux gustifikati hekk kif ser jigi spjegat fil-
prezenti u wkoll provat tul dina I-kawza.

4. Minghajr pregudizzju ghas-sueccepit, principju fundamentali tal-Ligi jiprovdi illi qui
sui jure utetur neminem laedere videtur u fid-dawl tal-istess principju jinghad illi I-
esponenti geghdin biss jezercitaw id-drittijiet moghtija lilhom permezz tal-Ligijiet
vigenti f’Malta u ghaldagstant [-istess esponenti ma jistghu qatt jinzammu
responsabbli fil-konfront tar-rikorrenti ghal xi danni, li I-istess rikorrenti jallega li
ged isofri minhabba I-implimentazzjoni tal-istess Ligijiet ta' Malta.

5. Minghajr pregudizzju ghal dak sueccepit, jinghad illi fil-fond in kwistjoni l-esponenti
dejjem ghamlet spejjez biex tirrangah u dejjem hadet hsieb li I-istess fond ikun fi stat
tajjeb, minghajr gatt ma talbet kumpens minghand ir-rikorrenti u dan minkejja li r-
rikorrenti huma obbligati li jwettqu tiswijiet necessarji ta' natura straordinarja bhala
s-sidien tal-istess fond.

6.Bla pregudizzju ghas-sueccepit, konsegwentament ma hemm ebda ksur tal-
Kostituzzjoni ta' Malta u tal-Protokoll Numru Wiehed (1) tal-Konvenzjoni Ewropea
tad-Drittijiet Umani.

7. Dejjem minghajr pregudizzju, ghal dak kollu sueccepit, fi kwalunkwe kaz, I-esponenti
mghandhiex thati ghal xi eventwali nugqas ta' azzjoni mill-Istat u fi kwalunkwe kaz
huwa I-Istat li ghandu jigi ikkundannat jaghti rimedju. Inoltre I-istess esponenti
mghandhiex tbati ebda spejjez, danni, kumpens u/jew imghax legali li jista' jinghata



a favur tar-rikorrenti f din il-kawza, u dan peress li kull ma l-esponenti ghamlet u
ghadha taghmel sal-lum hu li tosserva I-Ligijiet tal-pajjiz.

Rat li b’verbal taghha tat-28 ta’ Frar 2022, hatret lill-Perit Michael Lanfranco
sabiex jikkonstata I-valur lokatizzju tal-fond in kwistjoni bejn 1-1987 sad-data
tal-prezentata tar-rikors b’intervalli ta’ hames snin.!

Rat ir-relazzjoni tal-Perit Tekniku.

Rat in-noti ta’ sottomissjonijiet tal-partijiet.

Rat l-atti kollha tal-kaz.

Ikkunsidrat:

Ir-rikorrenti huma s-sidien tal-fond numru 4 gja' numru 10 gewwa Triq Gwiedi,

Zejtun li gie ghandhom mill-wirt ta’ Angelo Grima fi kwoti u Zminijiet

differenti.

L-imsemmi fond ilu mikri lill-intimata Vincenza Mifsud sa minn gabel I-emendi
fil-Ligijiet tal-Kera tal-1995 u [lum I-kera mhallsa hija ta’ €211.50 fis-sena.

Legittimazzjoni passiva tal-inkwilin:

Huwa kkonsolidat fil-gurisprudenza li l-inkwilini huma legittimarji passivi

validi fi pro¢eduri bhal dawn. Dan izda ma jfissirx li ghandhom ibatu spejjez.

Sproporzjon fil-Kera u ripreza tal-fond:

L-intimat Avukat tal-Istat permezz ta’ parti mis-seba’ ec¢cezzjoni tieghu u I-
intimata Mifsud permezz tat-tieni e¢¢ezzjoni taghha, jissottomettu li r-rikorrenti
kellhnom rimedju disponibbli u dan taht il-ligi ordinarja (Art. 1531C tal-Kap 16
u Art. 4A tal-Kap 69) li jiffakoltizzaw li I-kera ma te¢éedix it-2% fis-sena tal-
valur liberu u frank fis-suqg tad-dar t’abitazzjoni. Dawn 1-Artikli gew mizjudin
permezz tal-Att XXVII tal-2018 u permezz tal-Att XXIV tal-2021. Tabilhaqq
tajjeb jew hazin dawn l-artikli jippruvaw joholqu bilan¢ bejn 1-inkwilin u sid-il
kera, u fil-kazijiet hemm imsemmija jista’ jwassal sahansitra ghat-tmiem tal-

Kirja.

Ir-rata ta’ kera fis-suq hieles ta’ bhalissa hija generalment meqjusa bir-rata ta’
3.5% tal-valur kummer¢jali tal-proprjeta’. L-Att XXIV.2021 jaghti d-dritt sa
massimu ta’ 2%. Tenut kont tal-gurisprudenza tal-Qorti ta’ Strasburgu, li 1-kera
li s-sid huwa intitolat ghalih huwa inqas minn dik kummer¢jali minhabba I-
kunsiderazzjoni so¢jali tal-harsien tal-akkomodazzjoni residenzjali, din ir-rata
hija wahda gusta u ghalhekk mid-data tal-promulgazzjoni ta’ dan I-Att id-
disposizzjonijiet tal-ligijiet tal-kera de quo agitur m’ghadhomx jiksru d-dritt
fundamentali tat-tgawdija tal-proprjeta’. Qabel id-dhul fis-sehh ta’ dak I-Att
izda I-istorja kienet differenti u r-rikorrenti ghandhom ragun fir-rigward ta’ dak

il-perjodu.

Din l-e¢¢ezzjoni ghalhekk ghandha mis-sewwa biss wara I-promulgazzjoni tal-
Att XXIV tal-2021.

Kirja kienet bi gbil bejn il-partijiet u ma kienx hemm impozizzjoni fuq ir-
rikorrenti biex jinkera:

L-intimat Avukat jkompli jeccepixxi permezz tat-tmien eccezzjoni tieghu illi
din il-kirja giet fis-sehh bi gbil bejn 1-ante-kawza tar-rikorrenti u I-inkwilina u li
ghalkemm kellhom diversi opzjonijiet, ghazlu li jikru I-fond. Imma r-rikorrenti
mhux geghdin jipprovaw iwaqqghu jew ma jonorawx il-ftehim lokatizzju li kien
hemm; anzi geghdin jilmentaw mill-interferenza statali 1i b’ligi sfurzat ir-
rilokazzjoni kontinwa taghha b’kundizzjoni tal-kirja mposti fughom.
Madankollu, dan il-fatt wahdu ma jgibx awtomatikament mieghu r-rinunzja tad-
drittijiet taghhom fuq il-proprjeta’ taghhom. Jigi sottolineat il-punt li meta dahlu
fis-sehh id-dispozizzjonijiet tal-ligi, is-sidien ta’ proprjetajiet fl-istess qaghda
tar-rikorrenti u l-awturi tieghu sabu ruhhom b’idejhom marbutin u I-unika
“ghazla” (jekk tista’ ssejhilha hekk) 1i kellhom kienet li jissottomettu ruhhom
ghal-ligi. Madankollu, minhabba I-emendi tal-Kap 69, I-awturi tar-rikorrenti, u
r-rikorrenti ma kellhom ebda rimedju taht il-ligi ordinarja li seta’ jagevolahom
fid-drittijiet taghhom ta’ sidien hlief bl-intavolar ta’ kawza quddiem Qorti ta’
gurisdizzjoni kostituzzjonali proprju sabiex tigi attakata dik l-istess ligi, kif

proprju qged isir illum.

Ghalkemm huwa minnu li kien hemm element ta' konsapevolezza tal-ezistenza
tal-ligi, xorta setghu gew effettwati 1-aspetti ta' rejalizzazzjoni ekonomika tal-
proprjeta’, u tgawdija pacifika tal-istess, b’riflessjonijiet ta’ natura
kostituzzjonali sa fejn jirrigwarda I-istitut tal-kera. 11-Qorti trid tindaga jekk il-
ligi nagsitx li tohloq mekkanizmu legali 1i jhares fit-tul biex jekwilibra d-
drittijiet tas-sid ma' dak tal-inkwilin mal-medda taz-zmien. Ghalhekk,
ghalkemm fiz-zmien 1i dahlet din il-ligi, dan 1-ekwilibru seta’ ezista, pero” trid
tezamina l-effett tat-tibdiliet fis-suq li jgibu maghhom iz-zminijiet; u jekk matul
iz-zmien kull ekwilibriju inizjali 1i seta’ kien hemm meta giet ippromulgata I-

ligi, sfaxxa ghal kollox.

Indhil permessibbli bhala mizura so¢jali:

L-Avukat tal-Istat jeccepixxi li I-ligi in kwistjoni hi valida ghaliex hi ta’ natura
soc¢jali fl-interess tal-gid komuni. Filwaqt li dan huwa minnu, il-ligi tibqa’
soggetta ghall-principju tal-proporzjonalita™. [l-gurisprudenza tal-Qorti ta’
Strasburgu stabbiliet tlett indagnijiet li jridu jsiru biex jigi stabbilit jekk 1-indhil
tal-Istat huwiex permessibbli a tenur tal-Ewwel Artiklu tal-Ewwel Protokoll tal-
Konvenzjoni Ewropea:

(1) il-mizura tkun saret taht qafas legali.

(2) l-iskop taghha kien legittimu.

(3) izzomm bilan¢ gust u proporzjonat bejn I-ghan so¢jali u I-htiega li jigu

rispettati d-drittijiet fundamentali tas-sidien.

M’hemmx dubju 1li 1-ligi de quo kienet sal-2021 tissodisfa l-ewwel Zzewg

elementi. Mhux I-istess izda jista’ jinghad dwar it-tielet element.

Bilan¢ bejn tgawdija tal-proprjeta’ u l-interess pubbliku:

L-Ewwel Artiklu tal-Ewwel Protokoll tal-Konvenzjoni jagra hekk:

“Kull persuna naturali jew persuna morali ghandha dritt ghat-tgawdija
pacifika tal-possedimenti taghha. Hadd ma ghandu jigi pprivat mill-
possedimenti tieghu hlief fl-interess pubbliku u bla hsara tal-
kundizzjonijiet provduti bil-ligi u Dbil-prin¢ipji  generali tal-ligi
internazzjonali.”

Ghalhekk il-Protokoll jawtorizza ndhil fit-tgawdija tal-proprjeta” fl-interess
pubbliku. 1zda safejn jista’ jasal dan I-indhil? Fejn jitqieghed is-sinjal I-ahmar?
ll-gurisprudenza tal-Qorti Ewropea tal-Jeddijiet tal-Bniedem dahhlet il-kuncett



ta’ bilan¢ bejn it-tgawdija tal-proprjeta’ u l-interess pubbliku. I1-Qorti trid
tistabbilixxi jekk is-sid kellux igorr piz sproporzjonat u e¢cessiv,? billi tezamina
I-interessi kollha involuti; mhux biss il-kundizzjonijiet tal-kirja u l-entita™ tal-
indhil tal-Istat fil-liberta™ tal-kuntratt u fir-relazzjonijiet kuntrattwali fis-suq tal-
Kirjiet, imma wkoll I|-ezistenza ta’ salvagwardji procedurali li jassiguraw li 1-
operazzjoni tas-sistema u l-impatt taghha fuq id-drittijiet proprjetarji la tkun
arbitrarja u l-angas imprevedibbli. L-incertezza, sew legislattiva, sew
amministrattiva jew minn prattici tal-awtoritajiet, hija fattur ewlieni li jittiched

in kunsiderazzjoni fil-gudizzju dwar il-kondotta tal-Istat.®

Kif inhu pacifikament stabbilit, il-proporzjon m’ghandux ikun mal-valur tal-
Kirjiet fis-suq hieles, imma mal-valur taghhom tenut kont tal-interess socjali.
Galadarba 1-obbligu tal-Istat huwa li jzomm bilan¢ bejn l-interess privat ta’
massimazzjoni tal-isfruttament tal-proprjeta privata u I-htiega tal-Istat i
jipprovdi l-akkomodazzjoni soc¢jali, logikament il-kumpens |i tipprovdi Qorti
f’Sede Kostituzzjonali m’ghandux ikun allac¢jat mas-suq hieles, imma jrid ikun

ittemperat skont dan il-bilan¢.

Minn din il-qaghda, 1-Qorti tikkonkludi li I-ligijiet vigenti sas-sena 2021
imponew fuq l-atturi piz sproporzjonat u eccessiv ghal hafna snin, u 1i I-Istat

nagas milli jibbilancja I-interess generali mal-interess tieghu.
Artiklu 41 tat-Trattat tal-Konvenzjoni Ewropea:
Fit-tieni u r-raba’ talba taghha, ir-rikorrenti jitolbu rimedju skont I-Art. 41 tal-

Konvenzjoni Ewropea dwar id-Drittijiet tal-Bniedem. Dan I-Artiklu izda jghodd

biss ghall-organi gudizzjarji tal-Kunsill tal-Ewropa u mhux ghall-Qrati ta’

2 James & Others, Amato Gauci
3 Immobiliare Saffi v Italy, GC no. 22774/93,854, ECHR -1999-V, and Broniowski, §151; Attard & Zammit Cassar v Malta,
Qorti Ewropea tad-Drittijiet tal-Bniedem 30.07.2015



Malta. Ma jifformax parti mil-ligi ta’ Malta ghaliex mhux inkluz fit-tifsira ta’
Drittijiet tal-Bniedem u Libertajiet Fondamentali Kif riprodotta fl-Art. 2 tal-Kap
319 u langas gie traspost fil-ligi domestika skont Art. 3(3) tal-Kap 304.4

Likwidazzjoni ta’ kumpens:

Skont stima maghmula mill-perit tekniku, il-valur fis-suq miftuh tal-fond de quo
huwa ta’ €115,000. Il-kumpens li jrid jinghata ma jmurx wara s-sena 2021 meta
dahal fis-sehh I-Att XXIV tal-2021. ll-valur lokatizju tal-fond mis-sena 1987
sas-sena 2021 tela’ minn €370 ghal €3,680.

Fid-de¢izjoni ricenti tal-Qorti Ewropea, Cauchi vs Malta tal-25 ta’ Marzu 2021
intgal li I-kumpens jista’ jonqos b’xi 30% minhabba I-ghan legittimu wara I-
protezzjoni u 20% tnaqqis ichor minhabba I-in¢ertezza dwar kemm il-proprjeta’
kienet ser tkun mikrija ghall-perjodu kollu. 1l-Qorti Kostituzzjonali kkonfermat
sentenza tal-Ewwel Qorti® fejn naqqgset 35% u mhux 30% minhabba interess
generali. Ziedet tghid illi m’ghandu jkun hemm l-ebda tnaqqis iehor minhabba
li I-atturi baqghu passivi ghall-perjodu twil:

“12. Din il-Qorti kemm-il darba ghamlitha cara li 1-fatt wahdu i sidien il-kera jkunu
damu s-snin gabel ma fittxew rimedju, m’huwiex rilevanti ghall-finijiet tal-kumpens
pekunjarju (ara per ezempju sentenza John Pace v. Avukat tal-Istat et tat-28 ta’ Jannar
2021), u li semmai jista’ jkollu konsegwenza biss fil-kaz ta’ kumpens non-
pekunjarju.”®

4 Ara Maria Stella sive Estelle Azzopardi Vella v Avukat Generali 30.09.2016 Qorti Kostituzzjonali, Thomas Cauchi v
Avukat Generali 02.03.2018, Joseph Grima v L-Avukat Generali 27.03.2020 u Anthony Debono v Avukat Generali
08.10.2020.

5 Fl-istess ismijiet de¢iza fid-29.10.2020 PA — JZM.
6 Sammut Carmel sive Charles et v Dimech Maria Stella et — 26.05.2021 — QK.

Bhala konsegwenza tal-fatt li I-Istat kiser id-drittijiet tal-atturi kif san¢iti mill-
Artikolu 1 tal-Ewwel Protokoll ta” Konvenzjoni Ewropea, 1-Istat ghandu jhallas
danni morali kif ukoll danni pekunjarji. 1I-Qorti gieghda tistabbilixxi 1i 1-intimat
Avukat tal-Istat ghandu jhallas lir-rikorrenti kumpens pekunjarju li jammonta
ghal erbgha u ghoxrin elf ewro (€24,000) li ghandu jinqasam bejn ir-rikorrenti

skont I-ishma rispettivi taghhom’.

Id-dannu morali gej minn ksur tal-jedd ta’ proprjeta huwa angas gravi minn dak
gej minn ksur ta’ jeddijiet marbuta mal-hajja jew mal-personalita, u ghalhekk il-
Qorti sejra tillikwidahom fis-somma ta’ €1,000 li wkoll ghandha tinqasam bejn

ir-rikorrenti skont I-ishma rispettivi taghhom®,

Decide:

Ghal dawn il-motivi, I-Qorti taqta’ u tiddeciedi 1-kawza billi:

(1) Tichad l-e¢cezzjonijiet tal-intimati safejn m’humiex kompatibbli ma’ din is-

sentenza.

(2) Tilga’ 1-ewwel talba u tiddikjara illi per konsegwenza tal-Kapitolu 69 tal-
Ligijiet ta' Malta kif applikabbli qabel id-dhul fis-sehh tal-Att XXIV tal-2021,
inkluz tal-artikolu 3 tal-istess Kapitolu fil-ligi, u/jew minhabba 1-Att X tal-20009,
gew vjolati d-drittijiet tar-rikorrenti ghat-tgawdija tal-proprjeta’ taghhom ossia
I-fond numru 4, Trig Gwiedi, Zejtun, bi vjolazzjoni tal-Ewwel Artikolu tal-
Ewwel Protokoll tal-Konvenzjoni Ewropea u dan ghall-perjodu bejn is-sena
1987 u s-sena 2021.

" Vide fol 4 et seq.
8 Vide fol 4 et seq.

(3) Tichad it-tieni, ir-raba’ u lI-hames talba.

(4) Tilga’ limitatament it-tielet talba u tiddikjara illi I-intimat Avukat tal-Istat
huwa responsabbli ghall-kumpens u danni hekk sofferti mir-rikorrenti u
tillikwida I-kumpens fis-somma ta’ €24,000 bhala danni pekunjarji u s-somma
ta’ €1,000 bhala danni mhux pekunjarji li ghandhom jingasmu bejn ir-rikorrenti
skont l-ishma rispettivi taghhom u tikkundanna lill-Avukat tal-Istat ihallas 1-
ammont hekk likwidat bl-imghaxijiet legali ta’ 8% fis-sena mid-data ta’ din is-

sentenza sad-data tal-effettiv pagament.

Bl-ispejjez a kariku tal-intimat Avukat tal-Istat.

Moqrija.

ONOR IMHALLEF
GRAZIO MERCIECA

